
                                            OPĆINSKI SUD U ZENICI 

                                             -Sudiji za prethodno saslušanje- 

                                      

Na osnovu člana 45. stav 2. tačka i) u vezi sa članom 241. stav 1. Zakona o krivičnom postupku 

FBiH (ZKP FBiH), podižem 

 

O P T U Ž N I C U 

Protiv osumnjičenog:  

 

H. Š., ... 

 

Zbog postojanja osnovane sumnje da je:  
 

Dana 18.01.2026. godine oko 13.00 sati u Zenici u ulici ..., u neposrednoj blizini pekare „...“ 

dok se nalazio u društvu sa E. Z., naročito drskim i bezobzirnim ponašanjem ugrozio građanski 

mir K. B., koji se prethodno dovezao na navedenu lokaciju pmv. marke “...” tip “...” slovenačkih 

registarskih oznaka ... koje je u vlasništvu E. H. oca bivše supruge H. Š. L. H., a na način da se 

obratio K. B. riječima “Koji si joj ti po redu, hoćeš da te izudaram” obraćajući se K. B. da je 

bivši suprug L. H. i nakon što je K. B. krenuo iz pekare da sjedne u navedeno vozilo istog 

odgurno od vrata i iz ruke K. B. istrgnuo ključeve vozila i sjeo na mjesto vozača, a E. Z. na 

mjesto suvozača, te se navedenim vozilom udaljio sa navedene lokacije, iako je bio svjestan da 

navedenim postupanjem ugrožava građanski mir K. B. i da prisvajanjem navedenog vozila 

protupravno oduzima tuđe vozilo, a što je i htio, nakon čega su K. B. i L. H. prijavili PS Centar 

otuđenje navedenog vozila i nakon što su policijski službenici E. P. i H. Č. postupili po prijavi, 

krenulu u potragu za navedenim vozilom u službenom vozilu i isti uočili u ... ulici u neporednoj 

blizini komunalnog preduzeća “...” i kada su isti izdali naredbu H. Š. da se zaustavi svjetlosnom 

i zvučnom signalizacijom sa službenog vozila, H. Š. se oglušio od naredbu i nastavio svoje 

kretanje da bi u nesporednoj blizini kružnog toka ... iz pravca Raspotočja prouzrokovao 

saobraćajnu nesreću sa pmv. marke “...” tip “...” registarskih oznaka ... kojim je upravljao Ž. J.  

na kojem je nastala šteta nakon čega je nastavio kretanje vozilom prema ulicom ... prema 

Raspotočju, odbijajući cijelo vrijeme naredbu navedenih policijskih službenika da se zaustavi, 

da bi nakon dolaska na benzinsku pumpu „...“zaustavio vozilo, izašao i stao pored vozila, i 

nakon što su mu navedeni policijski službenici prišli u namjeri da ga liše slobode, isti se oglušio 

se izdate naredbe i odbijao saradnju, te pružao otpor na način da je ruke držao uz tijelo, 

onemogućavajući da ga navedeni policijski službenici  stave pod kontrolu, nakon čega su ga 

navedeni policijski službenici upotrebom fizičke snage lišili slobode, svjestan i znajući da na 

taj način sprečava ovlaštena službena lica u vršenju službene radnje, a što je i htio 

 

Dakle naročito drskim i bezobzirnim ponašenjem prema drugome ugrozio građanski mir, 

protupravno oduzeo tuđe prijevozno sredstvo, te silom spriječio službenu osobu u vršenju 

službene radnje koju je poduzela u okviru svojih ovlasti 



Čime bi počinio krivično djelo nasilničko ponašanje iz člana 362. stav 1. KZ FBiH u sticaju sa 

krivičnim djelima oduzimanje tuđe pokretnine iz člana 291. stav 2. u vezi sa stavom 1. KZ 

FBIH i sprečavanje službene osobe u vršenju službene radnje iz člana 358. stav 3. u vezi sa 

stavom 1.  KZ F BiH, sve u vezi sa članom 54. KZ F BiH. 

 

 

 


